
ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
 
Օ Ր Ե Ն Ք Ը
 
 
«ԻՐԱՎԱԲԱՆԱԿԱՆ ԱՆՁԱՆՑ ՊԵՏԱԿԱՆ ԳՐԱՆՑՄԱՆ, ԻՐԱՎԱԲԱՆԱԿԱՆ ԱՆՁԱՆՑ ԱՌԱՆՁՆԱՑՎԱԾ ՍՏՈՐԱԲԱԺԱՆՈՒՄՆԵՐԻ, ՀԻՄՆԱՐԿՆԵՐԻ ԵՎ ԱՆՀԱՏ ՁԵՌՆԱՐԿԱՏԵՐԵՐԻ ՊԵՏԱԿԱՆ ՀԱՇՎԱՌՄԱՆ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
 
Հոդված 1. «Իրավաբանական անձանց պետական գրանցման, իրավաբանական անձանց առանձնացված ստորաբաժանումների, հիմնարկների և անհատ ձեռնարկատերերի պետական հաշվառման մասին» 2001 թվականի ապրիլի 3-ի ՀՕ-169 օրենքի (այսուհետ` Օրենք) 3-րդ հոդվածի `

1)  1-ին մասի 7-րդ կետը «հիմնարկների» բառից հետո լրացնել «, Հայաստանի Հանրապետությունում հաշվառված, «Զանգվածային լրատվության մասին» Հայաստանի Հանրապետության օրենքի 11-րդ հոդվածի 1-ին մասի 1-ին և 2-րդ կետերով սահմանված զանգվածային լրատվության միջոցների թողարկման տվյալների» բառերով,
2) 1-ին մասի 14-րդ կետը «հիմնարկների պետական հաշվառումը» բառերից հետո լրացնել «, զանգվածային լրատվության միջոցների պետական հաշվառումը» բառերով,

3) 1-ին մասը լրացնել հետևյալ բովանդակությամբ 16.2-րդ կետով.
«16.2) զանգվածային լրատվության միջոցի հաշվառում` օրենքով սահմանված կարգով հաշվառման ենթակա լրատվության միջոցի հաշվառումը պետության կողմից.»։
4) 1-ին մասը լրացնել հետևյալ բովանդակությամբ 19.1-րդ և 19.2-րդ կետերով.

»19.1) անձը նույնականացնող տվյալներ՝ ֆիզիկական անձի համար՝ անուն, ազգանուն, անձնագրի կամ նույնականացման քարտի համար, հանրային ծառայությունների համարանիշ կամ հանրային ծառայությունների համարանիշ չստանալու վերաբերյալ տեղեկանքի համար, բնակության վայրի հասցե, անհատ ձեռնարկատիրոջ համար՝ անուն, ազգանուն, պետական հաշվառման համար, հաշվառման վայրի հասցե, իրավաբանական անձի համար՝ իրավաբանական անձի անվանում, գրանցման համար, գտնվելու վայրի հասցե. 

19.2) կապի միջոցներ՝ էլեկտրոնային փոստի հասցե, փոստային կապի և հաղորդակցության ապահովման այլ տվյալներ.»։
Հոդված 2. Օրենքի 25-րդ հոդվածի 1-մասի՝

1) 7-րդ կետում հանել «, հաշվառման կամ բնակության վայրի հասցեն» բառերը, 

2) 8-րդ կետը շարադրել հետևյալ բովանդակությամբ նոր խմբագրությամբ․  
«8) որպես անհատ ձեռնարկատեր հաշվառված անձի հաշվառման հասցեն, իսկ հաշվառման հասցեի բացակայության դեպքում՝ բնակության կամ ձեռնարկատիրական գործունեությամբ զբաղվելու վայրի հասցեն։ Եթե որպես անհատ ձեռնարկատեր հաշվառվող անձն օտարերկրյա ֆիզիկական անձ է, ապա վերջինիս վերաբերյալ գրառվում են հաշվառման կամ բնակության վայրի հասցեն, ինչպես նաև ձեռնարկատիրական գործունեությամբ զբաղվելու վայրի հասցեն․»․
2) 9-րդ կետում «տեսակ(ներ)ը» բառը փոխարինել «հիմնական՝ առաջնային տեսակը» բառերով,
3) 1-ին մասը լրացնել հետևյալ բովանդակությամբ 9.1-րդ կետով.
«9.1) զանգվածային լրատվության միջոց հաշվառելու դեպքում համապատասխան անհատ ձեռնարկատեր հաշվառված անձին վերաբերող գրանցման մեջ գրառվում է նաև զանգվածային լրատվության միջոցի անվանումը և հաշվառման համարը.»։
 
Հոդված 3. Օրենքը լրացնել հետևյալ բովանդակությամբ 25.2-րդ հոդվածով.
« Հոդված 25.2.  Իրավաբանական անձի առանձնացված ստորաբաժանման և հիմնարկի պետական հաշվառման գրանցամատյանում գրառման ենթակա տեղեկությունները 

 1. Իրավաբանական անձի առանձնացված ստորաբաժանման և հիմնարկի պետական հաշվառման գրանցամատյանում գրառվում են`

1) առանձնացված ստորաբաժանման կամ հիմնարկի անվանումը. 

2) պետական գրանցամատյանում պետական հաշվառման համարը. 

3) պետական հաշվառման տարեթիվը, ամիսը, ամսաթիվը. 

4) գտնվելու վայրի հասցեն. 

5) կապի միջոցները. 

6) տեղեկություններ հիմնադրի մասին (անվանում, պետական գրանցման համար). 

7) տեղեկություններ առանձնացված ստորաբաժանման կամ հիմնարկի ղեկավարի մասին (անձը նույնականացնող տվյալները, կապի միջոցները): Սույն կետով սահմանված տեղեկությունները գրառվում են փոփոխությունների պետական հաշվառման ժամանակ, ինչպես նաև այն դեպքում, երբ նոր հաշվառվող առանձնացված ստորաբաժանման կամ հիմնարկի հիմնադիրն ընտրել է (նշանակել է) առանձնացված ստորաբաժանման կամ հիմնարկի ղեկավար. 

8) գործունեության դադարման դեպքում՝ նշում այդ մասին.

9) հարկ վճարողի հաշվառման համարը (օտարերկրյա իրավաբանական անձի առանձնացված ստորաբաժանման դեպքում),

10) զանգվածային լրատվության միջոց հաշվառելու դեպքում համապատասխան առանձնացված ստորաբաժանմանը և հիմնարկին վերաբերող գրանցման մեջ գրառվում է նաև զանգվածային լրատվության միջոցի անվանումը և հաշվառման համարը (զանգվածային լրատվության միջոցի հաշվառման ժամանակ լրատվական գործունեություն իրականացնող իրավաբանական անձի պետական գրանցման համարի փոխարեն իրավաբանական անձի անունից գործող նրա առանձնացված ստորաբաժանման, հիմնարկի հաշվառման համարը նշելու դեպքում):»։
 Հոդված 4. Օրենքը լրացնել հետևյալ բովանդակությամբ 25.3-րդ հոդվածով.

 «Հոդված 25.3.  Զանգվածային լրատվության միջոցի վերաբերյալ պետական միասնական գրանցամատյանում գրառվող տեղեկությունները

1.  Հաշվառված զանգվածային լրատվության միջոցի վերաբերյալ պետական միասնական գրանցամատյանում գրառվում են հետևյալ տեղեկությունները. 

1) լրատվության միջոցի անվանումը և տեսակը. 

2) լրատվության միջոցի պետական հաշվառման համարը. 

3) պետական հաշվառման տարին, ամիսը, ամսաթիվը. 

4) լրատվական գործունեություն իրականացնող իրավաբանական անձի լրիվ անվանումը, իրավաբանական անձի պետական գրանցման (կամ իրավաբանական անձի անունից գործող նրա առանձնացված ստորաբաժանման, հիմնարկի հաշվառման) համարը, իսկ եթե լրատվական գործունեություն իրականացնողը ֆիզիկական անձ է, ապա նրա անունը, ազգանունը, հաշվառման կամ բնակության վայրի հասցեն, որպես անհատ ձեռնարկատեր հաշվառված լինելու դեպքում՝ անունը, ազգանունը, պետական հաշվառման համարը: 

2.  Այլ մարմնի կողմից գրանցված կամ հաշվառված զանգվածային լրատվության միջոցներին տրվում է պետական հաշվառման համար և նախկին հաշվառման տվյալները ինքնաշխատ կերպով փոխանցվում են պետական միասնական գրանցամատյան:»։
Հոդված 5. Օրենքի 26-րդ հոդվածի՝

1) 1-րդ մասի 9-րդ կետում «տեսակ(ներ)ը» բառը փոխարինել «՝ առաջնային տեսակը» բառերով,
2) 6-րդ մասը «հիմնարկի» բառից հետո լրացնել «անվանումը և » բառերով:
Հոդված 6. Օրենքի 26-րդ հոդվածի 7-րդ մասն ուժը կորցրած ճանաչել:

Հոդված 7. Օրենքի 26-րդ հոդվածը լրացնել հետևյալ բովանդակությամբ 6.1-րդ մասով՝

«6.1. «Զանգվածային լրատվության միջոց հաշվառելու դեպքում համապատասխան իրավաբանական անձին վերաբերող գրանցման մեջ գրառվում է նաև զանգվածային լրատվության միջոցի անվանումը և հաշվառման համարը:»:
Հոդված 8. Օրենքի 6-րդ գլխի վերագրիրը «ՄԱՐՄԻՆՆԵՐԻ» բառից հետո լրացնել «ԵՎ ԶԱՆԳՎԱԾԱՅԻՆ ԼՐԱՏՎՈՒԹՅԱՆ ՄԻՋՈՑՆԵՐԻ» բառերով:
Հոդված 9․ Օրենքի 27-րդ հոդվածը՝

1) լրացնել հետևյալ բովանդակությամբ 6.2-րդ մասով․
«6.2․ Պետական հաշվառումից հետո, ներկայացված դիմումի մեջ համապատասխան պահանջի առկայության դեպքում, գործակալությունն իրականացնում է Հայաստանի Հանրապետության հարկային օրենսգրքի 310-րդ հոդվածով սահմանված՝ էլեկտրոնային եղանակով հարկային հաշվարկների ներկայացման մասին պայմանագրի կնքման, էլեկտրոնային ծածկագրի և գաղտնաբառի տրամադրման գործառույթներ։»։ 
2) 10-րդ մասն ուժը կորցրած ճանաչել։

Հոդված 10. Օրենքը լրացնել հետևյալ բովանդակությամբ 27.2-րդ հոդվածով.


«Հոդված 27.2 Զանգվածային լրատվության միջոցի պետական հաշվառումը
1.  Զանգվածային լրատվության միջոցի հաշվառումն իրականացվում է լրատվության միջոցի պարտադիր օրինակը ներկայացնելու մասին լրատվական գործունեություն իրականացնող իրավաբանական անձի գրությունն ստանալուց հետո մեկօրյա ժամկետում:

2. Զանգվածային լրատվության միջոցը համարվում է հաշվառված պետական միասնական գրանցամատյանում սույն օրենքի 25.3-րդ հոդվածով սահմանված տեղեկությունների գրառման պահից:

3. Զանգվածային լրատվության միջոցի հաշվառումը հավաստվում է համապատասխան էլեկտրոնային փաստաթղթով, որն անմիջապես ուղարկվում է լրատվական գործունեություն իրականացնող անձի պաշտոնական էլեկտրոնային փոստի հասցեին:»:

Հոդված 11. Օրենքը լրացնել հետևյալ բովանդակությամբ 28.1-րդ հոդվածով.

«Հոդված 28.1. Լրատվության միջոցի պետական հաշվառում չկատարելու հիմքերը
1.  Լրատվության միջոցի պետական հաշվառում չի կատարվում, եթե՝

1) Ներկայացված լրատվության միջոցի պարտադիր օրինակը չի պարունակում օրենքով պահանջվող թողարկման տվյալները. 

2) Լրատվական գործունեություն իրականացնողը օրենքով սահմանված կարգով զրկվել է ձեռնարկատիրական գործունեությամբ զբաղվելու իրավունքից և դատվածությունը սահմանված կարգով հանված կամ մարված չէ:»:
Հոդված 12. Օրենքը լրացնել հետևյալ բովանդակությամբ 31.1-րդ հոդվածով.

«Հոդված 31․1.  Զանգվածային լրատվության միջոցի պետական հաշվառումից հանելու կարգը

1. Զանգվածային լրատվության միջոցը ինքնաշխատ կերպով պետական հաշվառումից հանվում է, եթե լրատվական գործունեություն իրականացնող իրավաբանական անձը լուծարվել է, գործունեությունը դադարել է կամ անհատ ձեռնարկատերը հաշվառումից հանվել է:

2. Զանգվածային լրատվության միջոցը պետական հաշվառումից հանվում է նաև լրատվական գործունեություն իրականացնող անձի դիմումի հիման վրա:»:

Հոդված 13. Օրենքի 34-րդ հոդվածի 1-ին մասի 6-րդ կետն ուժը կորցրած ճանաչել։

Հոդված 14. Օրենքի 35-րդ հոդվածը՝

1) 2-րդ մասը լրացնել հետևյալ բովանդակությամբ նոր նախադասությամբ․ «Միայն ֆիզիկական անձանց կողմից հիմնադրվող սահմանափակ պատասխանատվությամբ ընկերությունների պետական գրանցումը Գործակալությունը պետք է կատարի անհրաժեշտ փաստաթղթերը գործակալություն ներկայացնելու օրը, եթե դրանք ներկայացվել են աշխատանքային օրերին՝ մինչև ժամը 13:00-ն։»։
2)  լրացնել հետևյալ բովանդակությամբ 6.1.-րդ մասով․ 
«6.1․ Պետական գրանցումից հետո, ներկայացված դիմումի մեջ համապատասխան պահանջի առկայության դեպքում, գործակալությունն իրականացնում է Հայաստանի Հանրապետության հարկային օրենսգրքի 310-րդ հոդվածով սահմանված՝ էլեկտրոնային եղանակով հարկային հաշվարկների ներկայացման մասին պայմանագրի կնքման, էլեկտրոնային ծածկագրի և գաղտնաբառի տրամադրման գործառույթներ։»։
3) 12-րդ մասն ուժը կորցրած ճանաչել։
Հոդված 15. Օրենքի 39-րդ հոդվածի 2-րդ մասն ուժը կորցրած ճանաչել։

Հոդված 16. Օրենքի 44-րդ հոդվածի 6-րդ մասից հանել «, ինչպես նաև սույն օրենքի 66-րդ հոդվածով սահմանված դեպքերում նշված հոդվածով ամրագրված տեղեկություններ» բառերը։

Հոդված 17․ Օրենքի 50-րդ հոդվածի 1-ին մասի 5-րդ և 6-րդ կետերն ուժը կորցրած ճանաչել:

Հոդված 18. Օրենքի 53-րդ հոդվածի 5-րդ մասը «հանձնաժողովի» բառից հետո լրացնել «, Դատական դեպարտամենտի, հարկադիր կատարումն ապահովող ծառայության» բառերով։ 
Հոդված 19. Օրենքի 58-րդ հոդվածը լրացնել հետևյալ բովանդակությամբ 2-րդ և 3-րդ մասերով՝

«2.  Առանձնացված ստորաբաժանման կամ հիմնարկի հիմնադրի գործունեության դադարման հիմքով առանձնացված ստորաբաժանումը կամ հիմնարկը պետական հաշվառումից հանելու համար ներկայացվում է միայն շահագրգիռ անձի դիմումը:

3.  Առանձնացված ստորաբաժանումը կամ հիմնարկը պետական հաշվառումից հանելու համար պետական տուրք չի գանձվում:»։
Հոդված 20. Օրենքի 62-րդ հոդվածի 3-րդ մասը լրացնել հետևյալ բովանդակությամբ 12.2-րդ և 12.3-րդ կետերով՝

«6.1. «Զանգվածային լրատվության միջոց հաշվառելու դեպքում համապատասխան իրավաբանական անձին վերաբերող գրանցման մեջ գրառվում է նաև զանգվածային լրատվության միջոցի անվանումը և հաշվառման համարը:»:
«12.2)  Գրանցամատյանում գրառված լինելու դեպքում քաղվածքը ներառում է առանձնացված ստորաբաժանման կամ հիմնարկի անվանումը, հաշվառման համարը:

12.3)  Գրանցամատյանում գրառված լինելու դեպքում քաղվածքը ներառում է զանգվածային լրատվության միջոցի անվանումը, հաշվառման համարը:»։
Հոդված 21. Օրենքի 63-րդ հոդվածի 2-րդ մասը լրացնել հետևյալ բովանդակությամբ 5.1-րդ կետով՝

5.1)  Գրանցամատյանում գրառված լինելու դեպքում քաղվածքը ներառում է զանգվածային լրատվության միջոցի անվանումը, հաշվառման համարը:
Հոդված 22. Օրենքը լրացնել հետևյալ բովանդակությամբ 63.1-րդ հոդվածով.

 «Հոդված 63.1.
Առանձնացված ստորաբաժանման և հիմնարկի հաշվառումը հաստատող՝ պետական միասնական գրանցամատյանից տրվող քաղվածքը

 1.  Իրավաբանական անձի առանձնացված ստորաբաժանման և հիմնարկի մասին քաղվածքը հայցվող օրվա դրությամբ պետք է ներառի գրանցամատյանում գրառված հետևյալ տեղեկությունները. 
1) առանձնացված ստորաբաժանման կամ հիմնարկի անվանումը. 

2) պետական հաշվառման համարը. 

3) պետական հաշվառման տարեթիվը, ամիսը, օրը. 

4) գտնվելու վայրի հասցեն. 

5) կապի միջոցները. 

6) տեղեկություններ հիմնադրի մասին (անվանում, պետական գրանցման համար). 

7) առանձնացված ստորաբաժանման կամ հիմնարկի ղեկավարի մասին տեղեկություններ (անձը նույնականացնող տվյալները, կապի միջոցները). 

8)  Գրանցամատյանում գրառված լինելու դեպքում քաղվածքը ներառում է զանգվածային լրատվության միջոցի անվանումը, հաշվառման համարը:

9) հաշվառումից հանվելու տարին, ամիսը, օրը. 

10) տեղեկությունների հայցման տարին, ամիսը, օրը. 

11) քաղվածքի տրամադրման տարին, ամիսը, օրը:»։
Հոդված 23. Օրենքը լրացնել հետևյալ բովանդակությամբ 63.2-րդ հոդվածով.

 «Հոդված 63.2.
Հաշվառված լրատվության միջոցի մասին պետական միասնական գրանցամատյանից տրվող քաղվածքը

1.  Հաշվառված լրատվության միջոցի մասին քաղվածքը հայցվող օրվա դրությամբ պետք է ներառի գրանցամատյանում գրառված հետևյալ տեղեկությունները. 
1) լրատվության միջոցի անվանումը. 

2) լրատվության միջոցի պետական հաշվառման համարը. 

3) պետական հաշվառման տարին, ամիսը, օրը. 

4) լրատվական գործունեություն իրականացնող իրավաբանական անձի լրիվ անվանումը, իրավաբանական անձի պետական գրանցման (կամ իրավաբանական անձի անունից գործող նրա առանձնացված ստորաբաժանման, հիմնարկի հաշվառման) համարը, իսկ եթե լրատվական գործունեություն իրականացնողը ֆիզիկական անձ է, ապա նրա անունը, ազգանունը, հաշվառման կամ բնակության վայրի հասցեն, եթե նա անհատ ձեռնարկատեր է, ապա անունը, ազգանունը պետական հաշվառման համարը.

5) քաղվածքը տրամադրելու տարին, ամիսը, օրը:»։

Հոդված 24. Եզրափակիչ մաս և անցումային դրույթներ
1. Սույն օրենքն ուժի մեջ է մտնում պաշտոնական հրապարակման օրվան հաջորդող օրը: 

2․ Սույն օրենքն ուժի մեջ մտնելուց հետո՝ երեք ամսվա ընթացքում, արդարադատության նախարարն ընդունում են սույն օրենքից բխող բոլոր ենթաօրենսդրական նորմատիվ իրավական ակտերը:

 
ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

ՕՐԵՆՔԸ

 «ԶԱՆԳՎԱԾԱՅԻՆ ԼՐԱՏՎՈՒԹՅԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ

Հոդված 1. «Զանգվածային լրատվության մասին» Հայաստանի Հանրապետության 2003 թվականի դեկտեմբերի 13-ի ՀՕ-14-Ն օրենքի (այսուհետ` Օրենք) 11-րդ հոդվածի 1-ին մասի՝
1) 2-րդ կետից հանել «կազմակերպական-իրավական ձևը, գտնվելու վայրը, » բառերը,

2) 2-րդ կետում «հաշվառման) վկայականի համարը, տրման օրը,» բառերը փոխարինել «,հիմնարկի հաշվառման) համարը» բառերով,
3) 2-րդ կետը «ազգանունը,» բառից հետո լրացնել «հաշվառման կամ բնակության վայրի» բառերով,

4) 2-րդ կետում «գրանցման վկայականի համարը և տրման օրը» բառերը փոխարինել «հաշվառման համարը» բառերով։
Հոդված 2. Օրենքի 13-րդ հոդվածի՝

1) վերնագրից հանել «և լրատվության միջոցների վարչական ռեգիստրը » բառերը։ 
2) 1-ին մասը «նախարարություն» բառից հետո լրացնել «(1-ին համարը՝ լրատվական գործունեություն իրականացնող անձի կից գրությամբ)» բառերով։
3) 2-րդ մասում «լրատվության միջոցների վարչական» բառերը փոխարինել «իրավաբանական անձանց պետական» բառերով, նույն մասից հանել «, որը գործում է Հայաստանի Հանրապետության արդարադատության նախարարության համակարգում, և որի վարման կարգը սահմանում է Հայաստանի Հանրապետության արդարադատության նախարարը» բառերը,
4) 2-րդ մասը լրացնել հետևյալ բովանդակությամբ նախադասությամբ.

«Զանգվածային լրատվության միջոցների թողարկման սույն օրենքի 11-րդ հոդվածի 1-ին մասի 1-ին և 2-րդ կետերով սահմանված տվյալները գրառվում են իրավաբանական անձանց պետական միասնական գրանցամատյանում:»։

Հոդված 3. Սույն օրենքն ուժի մեջ է մտնում պաշտոնական հրապարակման օրվան հաջորդող օրը:
ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
Օ Ր Ե Ն Ք Ը  
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔԱՂԱՔԱՑԻԱԿԱՆ ՕՐԵՆՍԳՐՔՈՒՄ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
Հոդված 1․ Հայաստանի Հանրապետության 1998 թվականի մայիսի 5-ի քաղաքացիական օրենսգրքի (այսուհետ՝ Օրենսգիրք)՝ 26-րդ հոդվածի  2-րդ կետը «, զբաղվել ձեռնարկատիրական գործունեությամբ:» բառերից հետո լրացնել հետևյալ բովանդակությամբ նախադասություններով՝ «Անհատ ձեռնարկատերերը կարող են ունենալ օրենքով սահմանված անհատականացնող միջոցներ (ձևաթուղթ, խորհրդանիշ և այլն)։ Պետական կամ տեղական ինքնակառավարման մարմիններին, ֆիզիկական կամ իրավաբանական անձանց արգելվում է պահանջել անհատ ձեռնարկատիրոջ ներկայացրած փաստաթղթում անհատականացնող միջոցի առկայությունը՝ անկախ անհատ ձեռնարկատիրոջ՝ անհատականացնող միջոց ունենալու հանգամանքից։ Պետական կամ տեղական ինքնակառավարման մարմիններին, ֆիզիկական կամ իրավաբանական անձանց արգելվում է հրաժարվել գործարքի կնքումից՝ անհատ ձեռնարկատիրոջ ներկայացրած փաստաթղթում անհատականացնող միջոցի բացակայության պատճառով՝ անկախ անհատ ձեռնարկատիրոջ՝ անհատականացնող միջոց ունենալու հանգամանքից։»։

Հոդված 2․  Օրենսգրքի 50-րդ հոդվածի 1-ին կետը լրացնել հետևյալ բովանդակությամբ նոր պարբերությունով․ «Իրավաբանական անձինք կարող են ունենալ օրենքով սահմանված անհատականացնող միջոցներ (ձևաթուղթ, խորհրդանիշ և այլն)։ Պետական կամ տեղական ինքնակառավարման մարմիններին, ֆիզիկական կամ իրավաբանական անձանց արգելվում է պահանջել իրավաբանական անձի ներկայացրած փաստաթղթում անհատականացնող միջոցի առկայությունը՝ անկախ իրավաբանական անձի՝ անհատականացնող միջոց ունենալու հանգամանքից։ Պետական կամ տեղական ինքնակառավարման մարմիններին, ֆիզիկական կամ իրավաբանական անձանց արգելվում է հրաժարվել գործարքի կնքումից՝ իրավաբանական անձի ներկայացրած փաստաթղթում անհատականացնող միջոցի բացակայության պատճառով՝ անկախ իրավաբանական անձի՝ անհատականացնող միջոց ունենալու հանգամանքից։»։

Հոդված 3․ Սույն օրենքն ուժի մեջ է մտնում պաշտոնական հրապարակման օրվան հաջորդող տասներորդ օրը:
ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
 
Օ Ր Ե Ն Ք Ը
 
 
«ՍԱՀՄԱՆԱՓԱԿ ՊԱՏԱՍԽԱՆԱՏՎՈՒԹՅԱՄԲ ԸՆԿԵՐՈՒԹՅՈՒՆՆԵՐԻ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
Հոդված 1․ «Սահմանափակ պատասխանատվությամբ ընկերությունների մասին» օրենքի 10-րդ հոդվածի 2-րդ մասի «դ» կետում՝

1) Հանել «անձնագրային տվյալները,» բառերը,

2) «սոցիալական քարտի համարը (առկայության դեպքում)» բառերը փոխարինել «հանրային ծառայությունների համարանիշը կամ հանրային ծառայության համարանիշից հրաժարվելու մասին տեղեկանքի համարը (օտարերկրյա քաղաքացիների կամ քաղաքացիություն չունեցող անձանց դեպքում՝ անձը նույնականացնող ցանկացած փաստաթղթի համարը» բառերով: 

ՀԻՄՆԱՎՈՐՈՒՄ
«ԻՐԱՎԱԲԱՆԱԿԱՆ ԱՆՁԱՆՑ ՊԵՏԱԿԱՆ ԳՐԱՆՑՄԱՆ, ԻՐԱՎԱԲԱՆԱԿԱՆ ԱՆՁԱՆՑ ԱՌԱՆՁՆԱՑՎԱԾ ՍՏՈՐԱԲԱԺԱՆՈՒՄՆԵՐԻ, ՀԻՄՆԱՐԿՆԵՐԻ ԵՎ ԱՆՀԱՏ ՁԵՌՆԱՐԿԱՏԵՐԵՐԻ ՊԵՏԱԿԱՆ ՀԱՇՎԱՌՄԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԻ ԵՎ ՀԱՐԱԿԻՑ ՕՐԵՆՔՆԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ

1. ԸՆԹԱՑԻԿ ԻՐԱՎԻՃԱԿԸ և ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅՈՒՆԸ

«Իրավաբանական անձանց պետական գրանցման, իրավաբանական անձանց առանձնացված ստորաբաժանումների, հիմնարկների և անհատ ձեռնարկատերերի պետական հաշվառման մասին» Հայաuտանի Հանրապետության օրենքում փոփոխություններ և լրացումներ կատարելու մասին» Հայաստանի Հանրապետության օրենքի նախագծի, «Զանգվածային լրատվության մասին» Հայաստանի Հանրապետության օրենքում փոփոխություն կատարելու մասին» օրենքի նախագծի, «Հայաստանի Հանրապետության քաղաքացիական օրենսգրքում լրացումներ կատարելու մասին» օրենքի նախագծի և «Սահմանափակ պատասխանատվությամբ ընկերությունների մասին» Հայաստանի Հանրապետության օրենքում փոփոխություններ կատարելու մասին» օրենք նախագծի (այսուհետ նաև՝ Նախագծեր) ընդունման անհրաժեշտությունը պայմանավորված է գրանցման/հաշվառման գործընթացի բարեփոխման, դյուրինացման, Հայաստանում գործարարությամբ զբաղվելու նպատակով գրանցման գործընթացն առավել դյուրին և հասանելի դարձնելու նպատակով: Բացի վերը նշված նպատակների իրագործմանն ուղղված իրավական նորմերից, փոփոխության կամ լրացման են ենթարկվել որոշակի նորմեր, որոնք պրակտիկայում հանգեցնում կարող էին հանդեցնել հակասությունների և տարընթերցումների: 
«Իրավաբանական անձանց պետական գրանցման, իրավաբանական անձանց առանձնացված ստորաբաժանումների, հիմնարկների և անհատ ձեռնարկատերերի պետական հաշվառման մասին» Հայաuտանի Հանրապետության գործող օրենքով սահմանված են իրավաբանական անձանց պետական գրանցման ու դրանց առանձնացված ստորաբաժանումների պետական հաշվառման կարգը, պետական միասնական գրանցամատյանում գրառվող տեղեկությունների սպառիչ ցանկերը: 

Նախագծով ֆիզիկական անձանց կողմից հիմնադրվող սահմանափակ պատասխանատվությամբ ընկերությունների պետական գրանցման ժամկետը կրճատվում է․ օրենքի ընդունման դեպքում աշխատանքային օրերին մինչև ժամը 13:00-ն ներկայացված դիմումների կապակցությամբ պետական գրանցման ակտը կայացվում է նույն  աշխատանքային օրը։
Գործող կարգավորումներով իրավաբանական անձի լուծարման պետական գրանցման համար ներկայացվում են նաև Դատական դեպարտամենտի և հարկադիր կատարումն ապահովող ծառայության տված տեղեկատվությունները` իրավաբանական անձի մասնակցությամբ հարուցված և չավարտված դատական գործերի և վարույթների  բացակայության վերաբերյալ: Նախագծի ընդունման դեպքում այդպիսի տեղեկանքներ ներկայացնելու պահանջը հանվում է, որով կրճատվում է համապատասխան ծառայության համար ներկայացվող փաստաթղթերի քանակը, բացի այդ, ապահովվում է Հայաստանի Հանրապետության որդեգրած ծառայությունների մատուցման «մեկ կանգառ, մեկ պատուհան» սկզբունքը:

«Զանգվածային լրատվության մասին» 2003 թվականի դեկտեմբերի 13-ի ՀՕ-14-Ն օրենքի 13-րդ հոդվածի 2-րդ կետի համաձայն «Լրատվության միջոցները, ըստ ստացված պարտադիր օրինակների և թողարկման տվյալների, հաշվառվում են Հայաստանի Հանրապետության լրատվության միջոցների վարչական ռեգիստրում, որը գործում է Հայաստանի Հանրապետության արդարադատության նախարարության համակարգում, և որի վարման կարգը սահմանում է Հայաստանի Հանրապետության արդարադատության նախարարը:»։

Սակայն ներկայումս՝
· գոյություն չունի Հայաստանի Հանրապետության լրատվության միջոցների վարչական ռեգիստր,

· լրատվության միջոցների մասին տեղեկությունները պետական միասնական գրանցամատյանում չկան,

· Լրատվության միջոցների պետական հաշվառումը կանոնակարգված չէ։

Արդյունքում ստացվում է, որ գործող օրենսդրությամբ առկա է նյութական կրիչի վրա թողարկվող զանգվածային լրատվության միջոցները հաշվառելու պարտադիր պահանջ, սակայն նշված գործընթացը պատշաճ կանոնակարգված չէ․ հաշվառման մասին գրառումները կատարվում են համապատասխան փաստաթղթում, որն այս պահին հրապարակային չէ, և վերջինիս մասին տեղեկությունները տրվում են միայն համապատասխան դիմումի հիման վրա՝ այն պարագայում, երբ իրավաբանական անձանց պետական միասնական գրանցամատյանը բաց է, և նպատակահարմար է վերջինում համապատասխան գրառումների իրականացումը։ Առաջարկվող փոփոխությունների արդյունքում՝ առանց լրատվական գործունեություն իրականացնող սուբյեկտների համար լրացուցիչ պարտավորությունների սահմանման, լուծվում են նշված խնդիրները՝ սահմանվում են լրատվության միջոցների մասին պետական միասնական գրանցամատյանում գրառվող տեղեկությունները, հաշվառման ու հաշվառումից հանելու կարգերը։

Սահմանափակ պատասխանատվությամբ ընկերությունների մասնակիցների մասին տեղեկությունները գրառվում են իրավաբանական անձանց պետական միասնական գրանցամատյանում։ Մասնակիցների մասին անձնագրային տեղեկությունները գործող «Սահմանափակ պատասխանատվությամբ ընկերությունների մասին» օրենքի հիման վրա նշված են նաև ընկերության կանոնադրությունում։  Իրավաբանական անձանց պետական միասնական գրանցամատյանում մասնակիցների անձնագրային տվյալների փոփոխության արդյունքում առաջանում է հակասություն՝ գրանցամատյանում գրառված և կանոնադրությունում նշված տվյալների միջև։ Արդյունքում քաղաքացիները ստիպված են լինում փոփոխություններ կատարել նաև կանոնադրությունում, որպիսի պարագայում անհրաժեշտ է ներկայացնել կանոնադրության փոփոխությունները, իրավաու մարմնի որոշումը՝ համապատասխան փոփոխությունները հաստատելու մասին։ 

Սահմանափակ պատասխանատվությամբ ընկերությունների կանոնադրությունում քաղաքացու հանրային ծառայությունների համարանիշը նշելու վերաբերյալ նորմի սահմանման դեպքում յուրաքանչյուր անձնագրային տվյալի փոփոխության դեպքում կանոնադրության փոփոխություն կատարելու անհրաժեշտությունը վերանում է։

  
Հաշվի առնելով նաև գործարար շրջանառությունում իրավաբանական անձանցից և անհատ ձեռնարկատերերից ստացվող փաստաթղթերում կնիքի առկայության պահանջի՝ իրավական հիմք չունենալու պայմաններում շարունակական գոյությունը՝ առաջարկվել է ՀՀ քաղաքացիական օրենսգրքում սահմանել արգելք՝ այդպիսի պահանջի ներկայացման և դրա չբավարարման դեպքում գործարքի կնքումից հրաժարվելու համար։
Նախագծերի ընդունմամբ հնարավորություն է ընձեռվում նաև իրավաբանական անձ գրանցելիս կամ որպես անհատ ձեռնարկատեր հաշվառվելիս՝ ապահովել վերջիններիս լիազորված անձի գրանցումը Պետական եկամուտների կոմիտեի տեղեկատվական համակարգում, որպիսի փոփոխությունը ևս կնպաստի բիզնեսի գրանցման գործընթացի դյուրինացմանը։
2. ԱՌԱՋԱՐԿՎՈՂ ԿԱՐԳԱՎՈՐՄԱՆ ԲՆՈՒՅԹԸ

Նախագծերի փաթեթով առաջարկվող փոփոխություններն ուղղված են պետական ռեգիստրի կողմից մատուցվող ծառայությունների արդիականացմանն ու հասանելիության ապահովմանը, օրենքներում առկա տարընթերցումների և դրանց հետևանքով անհարմարությունների առաջացման հնարավոր ռիսկերի կրճատմանը, Հայաստանում բիզնեսի հիմնման գրավչության ավելացմանը: 

Նախագծերի փաթեթի ընդունմամբ ավելանալու է միայն ֆիզիկական անձանց կողմից հիմնադրվո ՍՊ ընկերությունների գրանցման ժամկետը կրճատվում է, պակասեցվում են իրավաբանական անձանց լուծարման պետական գրանցման համար ներկայացվող փաստաթղթերը, ստեղծվում է հնարավորություն՝ պետական գրանցման/հաշվառման փուլում կատարելու նաև Պետական եկամուտների կոմիտեի տեղեկատվական համակարգում գրանցելու տնտեսավարող սուբյեկտի լիազորված անձ։

 Նախագծերի փաթեթով առաջարկվող փոփոխություններն ուղղված են պետական ռեգիստրի կողմից մատուցվող ծառայությունների արդիականացմանն ու հասանելիության ապահովմանը՝ ծառայությունից օգտվող յուրաքանչյուր անձի համար: 

3. ՆԱԽԱԳԾԻ ՄՇԱԿՄԱՆ ԳՈՐԾԸՆԹԱՑՈՒՄ ՆԵՐԳՐԱՎՎԱԾ ԻՆՍՏԻՏՈՒՏՆԵՐԸ ԵՎ ԱՆՁԻՆՔ
Նախագիծը մշակվել է ՀՀ արդարադատության նախարարության իրավաբանական անձանց պետական ռեգիստրի գործակալության կողմից:
4. ԱԿՆԿԱԼՎՈՂ ԱՐԴՅՈՒՆՔԸ 

Նախագծերի ընդունմամբ ՀՀ ԱՆ իրավաբանական անձանց պետական ռեգիստրի գործակալության կողմից իրականացվող գործառույթները անձանց առավել հասանելի կդառնան, որով նաև կբարձրանա ծառայության քննարկվող տեսակների նկատմամբ վստահության մակարդակը: Ակնկալվող փոփոխությունները կազդեն նաև Գործարարությամբ զբաղվելը զեկույցում Հայաստանի դիրքի վրա: 

ՏԵՂԵԿԱՆՔ
«ԻՐԱՎԱԲԱՆԱԿԱՆ ԱՆՁԱՆՑ ՊԵՏԱԿԱՆ ԳՐԱՆՑՄԱՆ, ԻՐԱՎԱԲԱՆԱԿԱՆ ԱՆՁԱՆՑ ԱՌԱՆՁՆԱՑՎԱԾ ՍՏՈՐԱԲԱԺԱՆՈՒՄՆԵՐԻ, ՀԻՄՆԱՐԿՆԵՐԻ ԵՎ ԱՆՀԱՏ ՁԵՌՆԱՐԿԱՏԵՐԵՐԻ ՊԵՏԱԿԱՆ ՀԱՇՎԱՌՄԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԻ ԵՎ ՀԱՐԱԿԻՑ ՕՐԵՆՔՆԵՐԻ ՆԱԽԱԳԾԵՐՆ ԸՆԴՈՒՆԵԼՈՒ ԴԵՊՔՈՒՄ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՈՒՄՆԵՐԻ ԿԱՄ ՆՎԱԶԵՑՈՒՄՆԵՐԻ ՄԱՍԻՆ

«Իրավաբանական անձանց պետական գրանցման, իրավաբանական անձանց առանձնացված ստորաբաժանումների, հիմնարկների և անհատ ձեռնարկատերերի պետական հաշվառման մասին» Հայաuտանի Հանրապետության օրենքում փոփոխություններ և լրացումներ կատարելու մասին» Հայաստանի Հանրապետության օրենքի և հարակից օրենքների նախագծերով՝ պետական տուրքի դրույքաչափի հետ կապված ավելացումներ կամ նվազեցումներ չեն նախատեսվում։
ՏԵՂԵԿԱՆՔ
«ԻՐԱՎԱԲԱՆԱԿԱՆ ԱՆՁԱՆՑ ՊԵՏԱԿԱՆ ԳՐԱՆՑՄԱՆ, ԻՐԱՎԱԲԱՆԱԿԱՆ ԱՆՁԱՆՑ ԱՌԱՆՁՆԱՑՎԱԾ ՍՏՈՐԱԲԱԺԱՆՈՒՄՆԵՐԻ, ՀԻՄՆԱՐԿՆԵՐԻ ԵՎ ԱՆՀԱՏ ՁԵՌՆԱՐԿԱՏԵՐԵՐԻ ՊԵՏԱԿԱՆ ՀԱՇՎԱՌՄԱՆ ՄԱՍԻՆ» ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԻ ԵՎ ՀԱՐԱԿԻՑ ՕՐԵՆՔՆԵՐԻ ՆԱԽԱԳԾԵՐԻ ԸՆԴՈՒՆՄԱՆ ԱՌՆՉՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ
«Իրավաբանական անձանց պետական գրանցման, իրավաբանական անձանց առանձնացված ստորաբաժանումների, հիմնարկների և անհատ ձեռնարկատերերի պետական հաշվառման մասին» Հայաuտանի Հանրապետության օրենքում փոփոխություններ և լրացումներ կատարելու մասին» Հայաստանի Հանրապետության օրենքի և հարակից օրենքների նախագծերի ընդունման դեպքում անհրաժեշտություն է առաջանալու ընդունելու Արդարադատության նախարարի հրամաններ՝ Արդարադատության նախարարի 2010 թվականի ապրիլի 30-ի «Առևտրային կազմակերպությունների գրանցման (ստեղծման) համար անհրաժեշտ փաստաթղթերի նմուշային ձևերը հաստատելու մասին» N 66-Ն հրամանում, ինչպես նաև Արդարադատության նախարարի 2013 թվականի մայիսի 13-ի «Իրավաբանական անձանց պետական միասնական գրանցամատյանի տեղեկություններից օգտվելու կարգը, պետական միասնական գրանցամատյանից տրամադրվող քաղվածքների ձևերը հաստատելու, ինչպես նաև Հայաստանի Հանրապետության արդարադատության նախարարի 2011 թվականի հոկտեմբերի 17-ի N 168-Ն հրամանը ուժը կորցրած ճանաչելու մասին» N 85-Ն հրամանում  փոփոխություններ (և/կամ) լրացումներ կատարելու մասին։

